
Si pjesë e Programit SHBA-Maqedoni për mentorim të 

gjykatësve, tre gjykatës nga SHBA-të kanë ndjekur 

zbatimin e Ligjit të ri për Procedurë Penale në gjyqet e 

Maqedonisë dhe kanë këshilluar gjykatësit nga Maqedonia 

se si të ballafaqohen me sfidat e mëdha. Gjykatësi federal 

nga SHBA Richard Stearns dhe gjykatësit shtetëror Hollis 

Hill dhe Lawrence Brown u shprehën optimistë, 

megjithatë, vunë në dukje sfidat: “Sot kisha mundësinë që 

të ndjek një gjykim ku gjykatësi saktësisht informoi të pandehurit për të drejtat që i kanë në 

dispozicion, të drejtat prej të cilave heqin dorë në rast të pranimit të fajit, si dhe pasojat nga heqja 

dorë nga ato të drejta, dhe, po të isha profesor i drejtësisë këtij rasti do t’i jepja një notë dhjetë. 

Sidoqoftë, këshilloj që të keni durim për shkak se në SHBA na duheshin 20 vite për të zbatuar në 

tërësi reforma të ngjashme,” tha gjykatësi Stearns para gazetarëve.  

 

Gjykatësit nga SHBA-të dhe kolegët e tyre gjithashtu shkëmbyen mendime për zbatimin e Ligjit 

për Procedurë Penale në një tryezë të rrumbullakët që u realizua në Berovë. Programi SHBA-

Maqedoni për mentorim të gjykatësve është i sponsorizuar nga Sektori Juridik INL në 

Ambasadën e SHBA-ve në Shkup dhe ka për qëllim përforcimin e pavarësisë së gjykatës dhe të 

kapacitetit të gjykatësve nga Maqedonia për të marrë përsipër rolin e tyre të ri nën Ligjin 

akuzator për Procedurë Penale.  

 

 


